DOKUMENTAZZJONI * Il-Hajja f'Ghawdex * Dicembru 2011 * Addenda 1

IL-KNISJA ORIB DAREK

Diskors ta’ Mons Isgof Mario Grech
Festa ta’ Kristu Sultan
Tac-Cawla, ir-Rabat, Ghawdex - il-Hadd 20 ta’ Novembru 2011

Id-dimensjoni spiritwali tal-hajja

[I-Vangelu tal-lum jitkellem dwar Kristu r-Raghaj it-Tajjeb
li halla d-disgha u disghin naghga fil-magjel biex imur
ifittex lil dik in-naghga I-mitlufa u jghinha terda’ lura,
tirkupra sahhitha u ssib postha fi hdan il-merhia — fil-
komunita. Jien nahseb li I-bniedem tal-lum, minkejja
t-tajjeb li ghandna, xi darba jew ohra qed ikollu jaghmel
I-esperjenza tan-naghga I-mitlufa. Hemm ¢erti sinjali fis-
socjeta u fil-Knisja li jaghtuk x'tahseb li [-bniedem huwa
mitluf, ma jafx fejn ser jaghti rasu, ma jafx x'direzzjoni
ser jaghti lil hajtu ghax jinsab bla boxxla.

Hlum hawn min jiehu mill-Istat u mill-Knisja affarijiet li
mhumiex tieghu. lllum il-gurnata hawn min ghandu mgiba
mhix tajba u jippretendi li dik I-imgiba tkun approvata u
mharsa bil-legizlazzjoni ¢ivili taghna. L-ingranagg tal-
materjalizmu tant huwa gawwi li mhumiex ftit dawk li
s-sensibbiltajiet taghhom ged imutu: is-sensibbilta lejn
haddiehor li hu fil-bzonn; imma fuqg kollox is-sensibbilta
tal-Ispirtu. ll-mentalita kummercjalizzata tal-lum geghda
togtol ftit ftit in-nervatura tal-ispirtu tal-bniedem.
Imbaghad hemm id-diffikultajiet fil-hajja personali, fil-
hajja tal-familja u fil-hajja socjali. Insemmi I-evazjoni
tat-taxxa, in-nuggas ta’' responsabilta kif jintefqu I-flus
li jappartjenu lill-poplu. Ma jidhrilkomx li dawn huma
indikazzjonijiet li juru li ahna mitlufa?

U mhux biss il-kbar ged jitilfu l-boxxla imma anke
z-zghar. Mhux biss I-adulti huma mhawdin imma
ged nifxiu wkoll lit-tfall llum ged nic¢elebraw il-"Jum
Internazzjonali tat-Tfal”. Inhambqu hafna fuq id-drittijiet
tat-tfal, imma fl-istess hin il-kbar jissagrifikaw id-drittijiet
taz-zghar. Infatti flit jimpurtahom mid-dritt tat-tfal li
jitwieldu u jikbru fl-ghozza tal-familja maghquda!
F'laggha li kelli dan I-ahhar mal-kapijiet tal-iskejjel
tal-Knisja fGhawdex, dawn qaluli li diga fil-klassijiet
tal-kindergarten xi tfal huma agitati u aggressivi ghax
jirriflettu t-tensjoni li hemm fil-familji! L-effett negattiv ta’
din l-imgiba rridu narawh 'il quddiem meta dawn jikbru!

Bil-mizuri socjali biss, li I-Istat huwa fid-dover i
jaghmel, m'ahniex ser insolvu dawn il-problemi! Is-
soluzzjoni mhix wahda teknika u anqas politika. Ir-
risposta hija wahda spiritwali, fis-sens li [-bniedem
jibda jaghti aktar kaz tad-dimensjoni spiritwali tieghu.
Jekk il-bniedem jibga’ jifga l-ispirtu li hemm fih, ser
ikompli jogtol lilu nnifsu. Is-soluzzjoni ghalhekk hija
evangelizzazzjoni gdida, jigifieri I-possibbilta li jien u
int illum nergghu niltagghu ma’ Kristu r-Raghaj taghna.
Sakemm ma nindunawx li I-politika u s-sodjal ghandhom
ir-ruh, allura ghadna ma sibniex is-soluzzjoni.

Kif Kristu, ir-Raghaj it-Tajjeb, imur ifittex in-naghga
I-mitlufa, jikkuraha, ifejgilha I-griehi, jerfaghha fugq
spallejh u jerga’ jirrestitwiha lill-komunita, hekk ukoll
hemm bzonn li naghmiu ahna. Din hija I-missjoni taghna
bhala Knisja prezenti hawn illejla ghall-festa ta’ Kristu
Suitan. F’kuntest fejn il-bniedem ged jintilef, ma nintilfux
ahna wkoll imma niehdu fugna I-missjoni ta’ Kristu u
nfittxu I-bniedem mitluf u nghinuh jerga’ jsib lilu nnifsu,
jerga’ jsib id-direzzjoni f'hajtu, u jerga’ jpoggi l-ordni
f'hajtu u fis-socjeta.

Ingeddu i-komunitajiet ekklezjali

Imma biex il-komunita ekklezjali tkun kapadéi tkun grib
il-bniedem mitluf, nara l-urgenza li nirriflettu ftit kif ged
nghixu I-vokazzjoni taghna bhala Knisja. Hawn min
ghandu rifjut tal-Knisja u juri dan ir-rifjut pubblikament.
Imma jien nistaqgsi: liema Knisja ged tigi rrifjutata? Il-
Knisja vera ta’ Gesu Kristu jew il-Knisja li maz-zmien
il-bniedem bena wahdu — u din ghandha bzonn li tigi
riformata kif tittobna Ommna I-Knisja? Billi, kif jikteb Don
Primo Mazzolari, “il-parro¢ca hija |-Knisja grib id-dar
tal-bniedem”, nixtieq naghtikom ftit punti dwar kif nara
li hemm bzonn intejbu I-komunitajiet ekklezjali taghna.

Kristu ¢-¢entru tal-komunita

ll-komunita parrokkjali ma tistax tibga’ komunita tal-
gaddisin imma trid tkun il-komunita tal-Qaddis, Gesu
Kristu. Huwa z-zmien li nirrivedu. ll-gaddisin ghandhom
post fil-kalendarju liturgiku u huma ezempju importanti
ghall-hajja tan-Nisrani ghax huma dawk li accettaw lil
Kristu; imma I-punt fokali tal-hajja tal-komunita ghandu
jkun Gesu Kristu. Huwa ghajb u faqar spiritwali i
ghandna min jaf jew min huwa entuzjasta ghall-qaddis
jew ghall-qaddisa, imbaghad m’ghandux dik il-passjoni
ghal Gesu Kristu! Gesu Kristu huwa r-raguni ghaliex
teZisti I-komunita parrokkjali. L-affarijiet I-ohra huma
ghajnuniet. Minghajr Kristu ma nghaddux; minghajr
il-qaddisin nghaddu.

Komunitajiet proattivi ‘
Hemm bzonn li ahna naghmiu mill-komunitajiet ekklezjali
taghna komunitajiet mhux li jiddefendu imma li jkunu
proattivi. Flafna drabi nahlu I-fin taghna niddefendu
[-pozizzjonijiet taghna. Imma huwa I-mument li bhala
Knisja, artikulata f’komunitajiet parrokkjali, naraw din ir-
realta tal-bniedem mitluf, nosservaw x’inhuma I-htigijiet
tieghu u nirrispondu ghalihom biex nghinuh jaghmel
esperjenza ta’ Gesu Kristu li jfejjaq!



Formazzjoni ta’ operaturi pastorali

Imma biex naghmiu hekk, huwa imperattiv li I-komunitajiet
parrokkjali ma jkunux Tidejn id-dilettanti imma flidejn
operaturi pastorali li huma ffurmati. Hawn tidher bic-
¢ar l-importanza tal-formazzjoni permanenti. Ghandna
wisq dilettantizmu fil-Knisja, u forsi din hija wahda mir-
ragunijiet ghaliex il-Knisja mhix grib dar in-nies. Ma
nistghux nitilfu dan il-mument ta’ grazzja i ged nghixu.
Biex intejbu din is-sitwazzjoni nheggegd lill-membri
kollha tal-komunita biex jiehdu bis-serjeta I-formazzjoni
Nisranija, partikularment il-formazzjoni ghall-“ministeri”
fil-kkomunita.

Sagramenti u katekezi

Ahna nemmnu li s-sagramenti huma I-ghejun tal-
grazzja. Dawn huma importanti hafna fil-hajja taghna
[-Insara. Imma nara li jehtieg naghmlu qabza u I-hidma
pastorali taghna ma tkunx pastorali ¢¢entrata biss fug
ic-Celebrazzjoni tas-sagramenti, imma tkun pastoralili
taghti importanza lix-xandir tal-Evangelju. Fostna hawn
min ma jafx lil Gesu Kristu — ghandna min hu serjament
nieges mill-gharfien dwar Gesul! Fil-laggha li kelli mal-
kappillani fil-bidu ta’ Novembru, dawn galuli li llum jiguna
tfal ghat-Tgarbina li ma jafux iroddu s-salib. Dawn huma
wliedna! U jekk ged nitkellmu mid-drittijiet tat-tfal, irridu
nghidu li t-tfal ukoll ghandhom id-drittijiet ghall-hajja
tal-ispirtu. Nixtieq li I-Knisja u I-komunitajiet parrokkjali
taghna jinterpellaw lilhom nfushom dwar x’inhuma
r-ragunijiet ghaliex hawn din l-injoranza dwar Gesu
Kristu, ghaliex hawn din l-injoranza fil-hajja spiritwalil
Ninsabu f'dan I-istadju! Ghalhekk hemm bZonn li aktar
milli nenfasizzaw fuq is-sagramenti rridu nippreparaw
liina nfusna biex niltagghu ma’ Kristu fis-sagramenti
— altrimenti jekk is-sagramenti mhumiex imdawlin
b’katekezi tajba, nibgghu nikkonsidrawhom bhala madija
jew semplic¢i ritwali i jaghmiu parti mill-kultura taghna.
Tajjeb nistagsu jekk meta nitolbu biex jigi ¢celebrat
xi sagrament, din tkunx talba hierga mill- gharfien u
x-xewqa taghna biex nitwahhdu ma’ Gesu Kristu!

Qrib fejn jghix il-bniedem

lI-pastorali taghna ghadha wisq marbuta mat-“tempju”!
ll-mument fit-tempju huwa importanti ghax hija
l-prezenza taghna quddiem GesL, li timliena bl-energija
spiritwali, appostolika u umana. Imma ma nistghux
nibqghu maghlugin fil-"knisja” imma nimbuttaw lilna
nfusna biex nohorgu fit-torog biex niltagghu mal-
bniedem tat-trig! Dagskemm huwa importanti li d-djar
ikunu grib il Knisja, dagstant ichor mchticg li I-Knigja
tkun grib id-djar tan-nies. Huwa imperattiv li naghmiu
[-passagg mill-“kult’ghall-kultura tal-lum, fis-sens li ma
nibzghux in¢appsu jdejna fl-ghagna tal-hajja ta’ kuljum
u ninteressaw ruhna fil-hajja ordinarja tal-bniedem u
tal-familja.

li-gruppi ta’ formazzjoni fi hidan il-komunita

Hemm bzonn li I-komunitajiet parrokkjali taghna ma
jibgghux komunitajiet tal-massa. Ma nintilfux fug in-
numri, imma nfittxu I-kwalita tal-hajja Nisranija. Tajjeb li

nahdmu biex il-parro¢c¢a tkun komunita tal-komunitajiet
fejn ilkoll kemm ahna nfittxu dik il-komunita, I-ghagda
jew l-esperjenza li tghinna biex ma nintilfux u biex ikolina
direzzjoni fil-hajja. Din hija I-Knisja li hemm bZzonn tkun
grib il-bniedem tal-lum, li timxi mieghu u tkun grib darek.
Naghtikom esperjenza. Jien ghamilt sena kappillan
u kont nohrog ukoll wara I-bibien. Kont naghmel il-
gbir wara |-bibien, u kienet il-gatla tieghi kif inhi I-gatla
tal-kappillani taghna, imma kont nohrog kif inhu dmir
tieghi. imma kont nohrog ukoll biex nistieden lill-familji
Pmument jew iehor ghall-katekezi u t-talb. Ma ninsiex
li darba habbatt bieb u giet mara taghtini xi haga.
Stagsietni: “Fejn hi |-borza?”. Jien ghidtilha li ma
kontx ged nigbor imma ngassam! Ghidtilha: “Gejt biex
nistiednek halli ssib postok fi grupp, f’komunita zghira
biex il-knisja taghtik il-gid veru taghha: lil Gesu Kristu!”.
Hawn irridu naslu biex ikolina Knisja skont il-galb ta’
Gesu — Knisja li bhar-Raghaj it-Tajjeb tkun mhux biss
suggett socjali li jgib bidla fil-kultura, imma tkun l-ewwel
u gabel kollox komunita mdakkra bl-ispirtu ta’ Kristu
r-Raghaj it-Tajjeb li jhobb il kulhadd, b’'mod partikulari
fin-naghag il-mitlufal
Sinjali pozittivi
F'dawn il-kelmtejn ma nistax ma nfissirx l-apprezzament
tieghi ghall-prezenza taghkom illejla, kif ukoll ghad-
diversi realtajiet u esperjenzi li hemm fil-Knisja taghna u
fil-komunitajiet parrokkjali taghna. Insellem lill-kappiliani
kollaboraturi tieghi, li naf kemm huma impenjati biex
flimkien nippruvaw naghtu din il-linja pastorali i ged
inkellimkom dwarha. Smajna llejla Zew¢ esperjenzi
sbieh, wahda ta’ koppja minn Komunita Ewkaristika
u ofira mir-realta tal-Mixja Neokatekumenali. Hemm
realtajiet ohra. Qaluli li fil-parro¢c¢a tal-Gharb bdew
Komunita Ewkaristika gdida u kien hemm konkorrenza
sabiha hafna. Dawn huma sinjali pozittivi hafna |i
sewwa nkunu nafuhom; imma isbah minn hekk huwa
li min ged imur igabbad lil din il-Komunita biex tigi
evangelizzata u biex taghmel il-katekezi huma membri
ta’ Komunita Ewkaristika ofra. libierah filghaxija kont
ma’ Komunita Ewkaristika i tiltaga’ fil-knisja ta’ Gesu
Nazzarenu (Ix-Xaghra), u I-presbiteru fl-ahhar tal-
quddiesa talabni naghti I-mandat lil tliet koppiji li ithom
jattendu ghal hafna snin fdin il-Komunita biex issa
jmorru fil-Komunita |-gdida tal-Gharb biex jghinu il
dawn jaghmlu I-esperjenza ta’ Gesu Kristu. Bhal dawn
hemm esperjenzi ohrajn. Din hija konferma ta’ komunita
ekklezjali missjunarja, u kemm nixtieq li dawn joktru!

Irrodd hajr minn galbi {il Alla u lilkom talli intom
tifthu glubkom ghall-Bxara t-Tajba. Gheziez tieghi,
ingawwu glubna ghax jekk in-naghga ntilfet, Kristu
ma gatax galbu minnha, u misjug mill-imhabba ghadu
jigri warajha. Aghmlu l-galb. Ahna ghandna proposta
x’naghmiu lill-bniedem tal-lum mitluf. Sewwa li nitheggu
aktar fil-hajja Nisranija u fil-hidma taghna biex lill-
bniedem tal-lum indewquh il-benna ta’ Kristu Sultan”.



s

KAZINI TAL-BANED - SKOLA TA’ VALURI

L-Isqof Grech wassal dan il-messadg f'quddiesa li kkoncelebra fil-knisja parrokkjali ta

Ker¢em flimkien ma’ ghadd ta’ diretturi spiritwali ta’ diversi Kazini tal-Baned Ghawdxin
fl-okkazjoni tal-festa ta’ Santa Cecilja (lt-Tlieta, 22 ta’ Novembru 2011)

“Fil-hajja hemm hwejjeg li nistghu nisilfuhom jew
nissellfuhom; imma mbaghad hemm hwejjeg ohra li la
nistghu naghtuhom u langas nircevuhom!

L-ghagal, il-prudenza, l-irgulija, is-sens tal-gies, il-
korrettezza, ir-responsabbilta, e¢¢. huma valuri u virtujiet
li ma jistghu qatt jintalbu jew jinxtraw minghand haddiehor,
imma wiehed irid jahdem ghalihom, jikber fihom u
jaghmithom tieghu! Hekk, per ezempju, nafu bkazi fejn il-
genituri jkunu bil-ghaqgal imma t-tifel johrog iblah! Ghalhekk
importanti li wiehed jistinka biex irawwem fih dawn
il-kwalitajiet li minnhom jiddependi jekk ikunx bniedem
integru jew le! Kontra I-mentalitd moderna i zzomm |i
dak li I-aktar jghodd fil-hajja huwa x'wiehed ikollu, hemm
bzonn nikkonvinc¢u aktar ruhna li dak li ghandu valur hu
X'inhu I-bniedem (not to have but to be). Dak li jaghmel lill-
bniedem huma propriju dawn il-valuri i mhumiex trasferibbli
imma jibgghu tieghu jew taghha personali.

Dan jghodd ukoll f'dak li ghandu x’jagsam mad-
dimensjoni spiritwali tal-bniedem. Infatti, wiehed
jista’ jitkellem ma’ haddiehor dwar Alla, wiehed jista’
jippriedka lill-ohrajn imma ma jista’ qatt igieghel
lil haddiehor jemmen: il-fidi hija frott ta’ decizjoni
individwali u personali. Huwa fatt li I-fidi hija don minn
Alla, imma jekk tkunx accettata jew rifjutata, jiddependi
mid-deciZjoni hielsa ta’ dak li jkun! Nistghu nghidu hafna
kliem sabih dwar il-Ligi tAlla, imma jibga’ kliem fl-ajru
sakemm il-bniedem ma jintegrax dik il-Ligi f'hajtu u
jsarrafha fazzjoni! Li tkun tghix fost il-gaddisin mhux
bizzejjed biex issir qaddis, ghax il-qdusija hija frott tal-
koperazzjoni tieghek mal-grazzja t'Allal

Meta I-bniedem ikun imsawwar b'dawn il-virtujiet

u valuri, ikun aktar facli ghalih Ii fil-generozita tieghu
jagsam dak li ghandu mal-ohrajn. ll-qalb umana
tinghalaq meta tkun fgira minn dawn il-valuri!

Fid-dawl ta’ dan kollu, inheggeg lill-Ghagdiet Muzikali
Ghawdxin, li llum qeghdin ti¢¢elebraw il-festa ta’ Santa
Cecilja, biex tistinkaw halli mis-sede taghkom taghmiu
mhux biss skola tal-muzika, imma wkoll skola ta’ virtujiet
u valuri umani fejn il-membri taghkom isibu [-ambjent
u l-ghajnuna biex jistghanew f'dawn il-kwalitajiet
sbhieh! Jekk il-membri jkunu persuni mzejna b’certi doti
bhalma huma I-ghagal, il-prudenza, is-sens tal-gies,
il-korrettezza u r-responsabbilta, dan ma jkunx biss
ta’ gieh personali ghalihom imma wkoll akkwist ghall-
Ghaqgda Muzikali rispettiva taghhom! U jekk dawn
il-kwalitajiet umani jkunu msiehba mill-fidi, tant I-ahjar
ghax il-fidi f'Alla tirrendi perfett dak li hu uman.

Investiment tajjeb fil-formazzjoni tal-membri tal-
Kazin tal-Banda jkun ifisser aktar disponibilta biex
tikkollaboraw kemm ma’ Ghagdiet Muzikali ofira kif ukoll
ma’ entitajiet ohra. Jien konxju li bejnietkom il-Kazini
diga tghinu lil xulxin billi tagsmu ma’ xulxin kemm ir-
rizorsa muzikali kif ukoll dik umana! Nawguralkom li dan
it-tishib bejnietkom joktor; imma aktar ma jkun hemm
nies ta’ integrita fl-Ghagdiet taghkom — u allura persuni
i jimxu bir-raguni u mhux bil-passjoni, persuni li jfittxu
d-djalogu u mhux il-konfrontazzjoni, persuni li jghozzu
dak li jghaqgad u mhux dak li jifred, — allura mhux biss
hija garantita din is-solidarjeta fi hdan l-istess Ghaqda
Muzikali u bejnietkom [-Ghagdiet, imma ukoll ma’ ohrajn!

Dawn huma I-awguri tieghi ghalikom fl-okkazjoni ta’
din il-festa ta’ Santa Cecilja.”

IL-MEWT U L-EVANGELIZZAZZJONI

Omelija ta’ Mons Isgof Mario Grech nhar I-Ghid tal-Imwiet
fil-Katidral ta’ Ghawdex — L-Erbgha 2 ta’ Novembru 2011

il-jum tat-2 ta’ Novembru jfakkarna f'realta importanti fil-
hajja taghna I-bnedmin: il-mewt. lllum, ahna gustament
niftakru u nissufragaw bit-talb lill-gheziez taghna li
hallewna; imma llum niftakru wkoll f'dan lI-appuntament
ahhari li kull wiehed u wahda minna ghandna fl-istorja
taghna: il-mewt. Filwagt li huwa xierag hafna li nzommu
hajja I-memorja ta’ dawk li mietu, huwa importanti aktar
li naraw kif ser nghixu I-mewt taghna. Huwa fatt i fil-
kultura ta’ zminijietna li tipprova tnissi dan il-mument
dagshekk cert, aktar minn qatt gabel il-bniedem facli
“jintilef” meta jiegaf jahseb fuq dan it-tmiem! Hemm
tentattivi mganshin biex il-bniedem minghalih inagqas

il-kruha tal-mewt. Quddiem l-isfida imminenti tal-mewt,
hemm min holoq ritwali biex jibbannalizza |-frajja tal-
mewt! Isiru wkoll proposti mahsuba biex il-bniedem
b’xi mod jassigura li jibga’ mfakkar u ghalhekk bhal
speci ‘jibga’ haj” fl-istorja! imma ahna nafu li dan kollu,
ghalkemm jista’ jtaffi id-dagqa iebsa tal-mewt, ma joffrix
twegiba sodisfacenti.

Marta u Marija, meta miet huhom Lazzru, kellhom
fgalbhom u fmohhhom domandi dwar il-mewt li fnewhom!
Dawk l-istess mistogsijiet itagqlu lilna llum ukoll! Kull
mahlug b’xi mod ihossu mxekkel b'domandi ezistenzjali
li, sakemm ma jkollhomx twegiba bis-sens, nibqghu ma

nhossuniex hielsa ghax skjavi ta’ dan id-destin!

Mghobbija bit-togol ta’ dawn id-dubji serji, Marta u
Marija resqu ghandu Kristu, [-lben t'Alla li sar bniedem,
li kellu t-twegiba: “Jien hu I-gawmien u I-hajja. Kull min
jemmen fiha, ukoll jekk imut, jghix; u kull min jemmen
fija, ukoll jekk imut, jghix, u kull min jghix u jemmen
fija, dan ma jmut gatt. Temmnu inti dan ?” (Gw 11,25).
Gesu mhux kliem sabih biss kellu; imma hu stess, wara
Ii kien magtul fuq is-salib u tgieghed f'qabar §did, wara
tlett ijiem gam mill-mewt! U lil dawk kollha li jemmnu fih
tahom il-gawwa li jiehdu sehem minn din ir-rebha fuq
il-mewt. Lilna li nemmnu fi Kristu, din hija I-Bxara t-Tajba
li ttemmilna I-biza’ u l-in¢ertezza li ¢ertament tganqgal
fina l-esperjenza tal-mewt — kemm il-mewt tal-gheziez
taghna u aktar u aktar il-mewt taghna stess.

Imma kemm hawn bnedmin illum li quddiem il-
misteru tal-mewt ser jibgghu fid-dlam ghax ghadhom
ma ltagghux ma’ Kristu? Kemm ghandna Nsara hutna
li minhabba I-gharfien limitat li ghandhom ta’ Kristu u
t-taghlim tieghu, fihom hasra meta x'aktarx ged jghixu
biex imutu, u ser imutu biex jghixu! Quddiem din ir-realta,

inhoss li din it-tifkira tal-meijtin kollha ghandha tistimulana
biex immiddu ghongna ghal dik li I-Papa Benedittu XVI
gieghed kontinwament jishaq fugha: I-evangelizzazzjoni
gdida! Inkunu nongsu lejn Kristu u lejn il-bniedem jekk
nitghazznu u ma nxandrux |-Evangelju tal-hajja lis-
socjeta ta’ zmienna. Dan nghidu lilkom, gheziez sacerdoti
migburin mieghi fnumru sabih ghal din I-Ewkaristija;
imma ntennih lill-komunita Nisranija kollha kemm hil
F’idejna ghandna I-Evangelju li huwa ¢-Cavetta li biha
[-bniedem jista jiftah ghadd ta’ katnazzi li ged jissigillaw
il-bieb li jiftah fuy il-hajja &’ dejjem. Inbedgigkom biex
tkomplu tnizzlu I-gherug taghkom fi Kristu halli mbaghad
ikollkom il-gawwa li toffru lill-ohrajn dan id-dawl tal-fidi li
jketci d-dlamijiet tal-mewt.

Din il-Bxara {-Tajba nehtieguha kemm fuqg livell
individwali kif ukoll fuq livell kollettiv. Ghax is-sodjeta
kollha tista’ ssib ruhha kkundizjonata mill-wahx tal-
mewt, u r-riha tal-mewt tnitten l-arja ta’ madwarna!l
Ghall-kuntrarju, meta s-socjeta tilga’ -Bxara t-Tajba
ta’' Kristu hija taf torganizza litha nnifisha b’mod li kollox
jiccelebra I-hajja!

BEWSA QADDISA LILL-AHWA

Omelija ta’ Mons Isqof Mario Grech waqt quddiesa ghas-sac¢erdoti mejtin

fil-Knisja Katidrali ta’ Ghawdex —

Dalghodu ltqgajna ghadd sabih ta’ sacerdoti (madwar
45) fil-Katidral biex offrejna s-sagrific¢ju tal-quddiesa
b’suffragju fas-sacerdoti mejtin; partikularment ftakarna
f’dawk is-sacerdoti li mietu matul din is-sena — kienu
disgha, u maghhom fakkarna lill-Isqof Nikol Cauchi, li
fil-15 ta’ dax-xahar jaghlaq sena mill-mewt tieghu.

Fir-riflessjoni tieghu mas-sacerdoti preZzenti, l-Isqof
Mario Grech gal li “kif fl-Ittra li-Rumani San Pawl jiftakar
u jsellem lil dawk li kienu thabtu u hadmu fil-grib mieghu,
hekk illum il-presbiterju djocesan iltaga’ biex isellem lil
dawk li ghal hafna snin hdimna fi Kristu flimkien u flum ma
ghadhomx maghna! Ghalina I-Ewkaristija hija I-bewsa
gaddisa’ li biha Pawlu jsellem lill-ahwa: bl-applikazzjoni
tal-merti tas-sagrific¢ju tal-quddiesa b'suffragju ghalihom,
ahna ged nuru r-rikonoxxenza taghna lejhom! Kemm
nixtieq li dalghodu konna aktar sacerdoti nikkoncelebraw!
Huwa dmir ukoll tal-lajéi li jitolbu ghas-sacerdoti mejtin.

Fl-Evangelju (Lg 16:9-15) Gesu jwiddeb lill-Farizej:
‘Intom dawk Ii taghimluha ta' nies sewwa f'ghajnejn il-
bnedmin. Imma Alla qalbkom jafha’. Fi kliem iehor, Gesu
jappella ghall-hajja interjuri! Kif il-gisem bla ruh huwa
katavru, hekk ukoll jixxejjen il-bniedem li minn barra jidher
sewwa, imma mbaghad ikun nieges mill-hajja tal-ispirtu
jew mill-grazzja! In-Nisrani, u aktar u aktar is-sacerdot,
ghandu jistinka biex jghix fil-grazzja t'Alla.

Kif jikteb San Gwann fil-prologu tal-Evangelju tieghu,
mill-milja ta’ Kristu ahna hadna grazzja fug grazzjal
Ghalhekk is-sacerdot ma jistax ma jkunx imsahhar wara

Kristu! Qalbu trid thegged ghalih u jfittex Ii jikber fix-xebh
mieghu. Minn dan in-namur ma’ Kristu u I-hajja tal-grazzja
tiddependi l-hegga pastorali taghna. Is-sac¢erdot ma jistax
ikollu passjoni vera lejn il-bniedem (aspett pastorali) jekk
ma jkunx appassjonat ghal Kristu!

Biex tkun imharsa din I-intimita ma’ Kristu, is-sacerdot
ikollu ghal galbu I-hajja axxetika, partikularment billi
jipprattika r-razna u jfittex mumenti ta’ talb, specjalment
quddiem GesU Ewkaristija. Fil-prezenza tieghu biss
nistghu naccertaw ruhna li ser nimtlew bih. Hekk biss
is-sacerdot ikun jista’ jzomm 'il boghod mid-dnub u jikber
fil-grazzja. Dan kollu jkollu rifless fl-impenn pastorali.

Niftakru Ii lum fakkarna il dawk is-sacerdoti li hallewna
matul din is-sena. Xi darba fil-lista tal-mejtin ghad jagraw
isimna wkolll Ghax ghad jasal il-jum meta ahna wkoll
irridu nidhru quddiem Alla u lilu rridu naghtu rendikont ta’
kemm ghexna |-vokazzjoni sacerdotali taghna u wettagna
I-mandat taghna bil-fedelta.”




